
Беларус Алесь Бяляцкі зноў вылучаны на
Нобелеўскую прэмію міру

Упершыню наш суайчыннік трапляе ў спіс кандыдатаў на
прэстыжную прэмію за заслугі перад чалавецтвам некалькі гадоў
запар.

Сярод іншых кандыдытаў называюцца 15гадовая пакістанская
дзяўчына Малала Юсуфзай і расійская праваабаронца Людміла
Аляксеева.

1 лютага сканчаецца тэрмін,
калі Нобелеўскі камітэт прымае
прапановы па кандыдатурах.
Поўны спіс кандыдатаў
традыцыйна застаецца закрытым.
Афіцыйна апублікаваны ён можа
толькі праз 50 гадоў. Колькасць
кандыдатаў можа перавышаць
200 чалавек, як і ў мінулым годзе.

Аднак тры імені сталі вядомыя
загадзя. Два нарвежскія
парламентарыі вылучылі
старшыню Маскоўскай
Хельсінкскай групы Людмілу
Аляксееву і беларускага

праваабаронцу Алеся Бяляцкага.
«Яны абое кінулі выклік аўтарытарным дзяржаўным структурам

і незаконным злоўжыванням уладай»,  сказаў адзін з
парламентарыяў Ян Санэр.

Бяляцкага асудзілі на 4,5 года турмы строгага рэжыму нібыта за
нясплату падаткаў. Насамрэч гаворка ішла пра грошы, якія ён
збіраў на дапамогу рэпрэсаваным і пацярпелым. Таксама ён
каардынаваў кампаніі назірання за выбарамі.

Бяляцкі застаецца зняволеным у Бабруйскай турме. Беларускія
спецслужбы працягваюць кампанію па ачарненні яго і ягоных

калег. Тым не менш, як бачым, гэта не задурыла галавы людзям.
nn.by/?c=ar&i=104266

Брэст: “Справядлівы свет” супраць
платнага наведвання паліклінік

Брэсцкая абласная арганізацыя Беларускай партыі левых
"Справядлівы свет" падтрымала пратэст мясцовых сацыял
дэмакратаў супраць прапановы ўвесці платнае наведванне
паліклінік.

Такое рашэнне было прынята падчас справаздачнай
канферэнцыі абласной структуры “Справядлівага свету”,
удзельнікі якой аднагалосна выказаліся супраць намеру ўладаў
ўвесці плату за наведванне паліклінік, пра што раней ужо
выказваліся віцэпрэм’ер беларускага ўраду Анатоль Тозік і
старшыня Баранавіцкага гарвыканкама Віктар Дзічкоўскі.

Як паведаміла актывістка партыі Людміла Дзенісенка, сябры
“Справядлівага свету” распачалі ў брэсцкім рэгіёне збор подпісаў
пад заявай, дзе выказваецца пратэст супраць такой прапановы, бо
яна супярэчыць Канстытуцыі РБ, якая гарантуе грамадзянам
краіны права на ахову здароўя, у тым ліку праз бясплатнае лячэнне
ў дзяржаўных установах аховы здароўя. “Таму чыноўнікі мусяць
ведаць, што для таго, каб унесці змены ў Канстытуцыю, неабходна
правесці рэферэндум”,  заявіла Дзенісенка.

spring96.org/be/news/61271

Паўсотні брэстаўчан на сходзе
пратэставалі супраць новабудоўлі

Насельнікі квартала ў цэнтры горада не хочуць, каб у іх
дварах пабудавалі сяміпавярховік.

Новы жылы дом хочуць паставіць паміж дамамі з меншай
колькасцю паверхаў. Ён з'явіцца на месцы знесенай кацельні па
вуліцы Карбышава. Мясцовыя жыхары скардзіліся ў розныя
інстанцыі. Аблвыканкам загадаў чыноўнікам сабраць людзей і

патлумачыць сітуацыю. Удзельніца схода Аляксандра Касьянчук
кажа Еўрарадыё:

Касьянчук: "Наша меркаванне выслухоўваецца, але да
чыноўнікаў проста не даходзіць. Яны разумеюць, але ў іх у галовах
толькі “дом, будзем будаваць, ушчыльненне”. Галоўная прычына,
чаму я супраць гэтага дома: ён будзе замінаць нашым дзецям
адпачываць. Ён тут недарэчы".

Жыхары наракаюць, што будзе занадта вузкі праезд, месцаў для
паркоўкі аўтамабіляў стане менш, чым кватэраў. Акрамя таго,
давядзецца адсунуць дзіцячую пляцоўку і зусім адмовіцца ад
зялёнай зоны.

Чыноўнікі ж кажуць, што квартал “не дацягвае да стандартаў
шчыльнасці амаль 50 адсоткаў”. Яны пагражаюць спагнаць з
пратэстоўцаў кошт зносу кацельні. Маўляў, яны скардзіліся раней
на гэты “рассаднік заразы і начлежку для бамжоў”, інвестар знёс яе
з умовай пабудовы дома. Калі дом не будаваць, то трэба аддаваць
грошы. Называецца сума большая за мільярд рублёў.

euroradio.fm/report/pausotnibrestauchannashodzepratestavalisupracnovabudouli

Ці з'явіцца пешаходны памежны пераход
“Тэрэспаль Берасце”?

“Трэба максімальна выкарыстаць геаграфічнае размяшчэнне”, 
кажа бургамістр Тэрэспаля Яцэк Данелюк. Разам з гміннымі і
павятовымі ўладамі ён прапануе ажыццявіць праект пабудовы
пежаходнага памежнага перахода на польскабеларускай мяжы:

 Гэтая тэма зайшла вельмі высока, яна ўстала на Радзе
міністраў. На сёння патрэбная дамоўленасць двух бакоў і
канкрэтнае рашэнне, пакуль такога рашэння няма. Мы гэтага не
разумеем, бо адной з галоўных задач Еўразвяза з'яўляецца выхад да
чалавека, адкрыццё на ўвесь Усход.

Плануецца, што пешаходны пераход будзе пралягаць паміж
Тэрэспалем і Берасцейскай крэпасцю. Кошт праекта складзе ад 20
да 30 мільёнаў злотых. Зараз на ўсёй тэрыторыі польска
беларускай мяжы не існуе ніводнага пешаходнага або роварнага
перахода, за выключэннем турыстычнага перахода ў Белавежы.

racyja.eu/index.php?id=107&zoom=10305

"Бясплатная" медыцына абыходзіцца
беларусам ўсё даражэй

Улады, імкнучыся захаваць "савецкую" медыцыну, страцілі час:
дадзеная сістэма не працуе, рэформы пераспелі, а палітычнай волі
для карэнных змен у галіне няма. А расплачвацца за гэта зноў
будуць простыя грамадзяне.

Сустракаючыся ў пачатку лютага з міністрам аховы здароўя
Васілём Жарко, Аляксандр Лукашэнка заявіў, што дзяржаўныя
выдаткі на медыцыну трэба аптымізаваць, і намякнуў, што ад
бясплатнай медыцыны калісьці трэба будзе адыходзіць,
нагадваюць "Беларускія навіны".

Лукашэнка, які звычайна хваліцца поспехамі беларускай
медыцыны, на гэты раз выказаў незадаволенасць яе станам і
запатрабаваў забяспечваць якасць медыцынскага абслугоўвання.

Як правіла, дзяржаўныя СМІ акцэнтуюць увагу толькі на

поспехах і дасягненнях беларускай медыцыны: укараненні новых
метадаў лячэння, будаўніцтве новых клінік і даступнасці паслуг.

Аднак у рэальнасці ўсё не так гладка: прыёму спецыяліста
можна чакаць да двух месяцаў, у наяўнасці недахоп месцаў у
палатах, зза чаго хворых вымушаны размяшчаць і ў калідорах, ды
і з новымі клінікамі ёсць пытанні, у прыватнасці адносна якасці
будаўніцтва саміх будынкаў.

Усё больш яўна, што сістэма аховы здароўя, заснаваная яшчэ на
савецкім падмурку, не адпавядае сучасным нормам і
патрабаванням.

Такое становішча рэчаў пацвярджаецца і міжнароднымі
рэйтынгамі. У жніўні 2012 года агенцтва Blumberg апублікавала
рэйтынг краін па стане здароўя іх жыхароў. Сярод 145 краін
Беларусь апынулася на 91м месцы, з дзяржаваў былога СССР
апярэджваючы толькі Расію (97е месца).

Несуцяшальныя і дадзеныя беларускай статыстыкі, якія тычацца
дэмаграфіі. Так, з 2001 па 2011 год насельніцтва краіны
зменшылася на 475,5 тысячы чалавек, што супастаўна з колькасцю
жыхароў Гомеля.

Праблемы беларускай медыцыны таксама адлюстраваны ў
рэйтынгу Сусветнай арганізацыі аховы здароўя, у якім Беларусь
апынулася на 72м месцы.

На рашэнне праблем медыцыны патрэбныя грошы. Аднак у
гэтым пытанні інтарэсы ўладаў і сістэмы аховы здароўя
разыходзяцца. Так, калі дзяржаўных кіраўнікоў цікавіць працэс
аптымізацыі выдаткаў дзеля эканоміі, то для развіцця медыцыны
патрэбныя дадатковыя сродкі.

Па дадзеных Агенцтва палітычнай экспертызы, у апошнія пяць
гадоў дзяржава вылучала на ахову здароўя каля 5% ад ВУП, у
грашовым выражэнні гэта склала прыкладна 320 долараў на душу
насельніцтва ў 2012 годзе, а ў 2011 годзе і таго менш  225 долараў.
Варта адзначыць, што гэтая сума ўтрая менш, чым у суседняй
Польшчы, і ў 14 з лішнім раз  чым у Германіі!

Згодна з дзяржбюджэтам у 2013 годзе на ахову здароўя будзе
накіравана каля 2,9 млрд долараў. Для параўнання: у 2012 і 2011
гадах было накіравана 2,5 млрд і 2,25 млрд долараў адпаведна.

Такім чынам, дзяржаўная падтрымка медыцыны павялічана, але,
кажучы аб неабходнасці аптымізаваць выдаткі, Лукашэнка даў
зразумець, што на вялікую суму дзяржаўны бюджэт раскашэліцца
ўжо не ў стане.

Пры гэтым застаецца сур'ёзнай праблема заработнай платы ў
галіны. Паводле звестак Белстата, заробак работнікаў аховы
здароўя ў снежні 2012 года склаў 3,75 млн рублёў. Сярэдняя
заработная плата ўрачоў  6 млн 27,5 тыс. рублёў, сярэдняга
медыцынскага персаналу  3 млн 594,7 тыс. рублёў.

Аднак неабходна ўлічваць, што ў снежаньскую зарплату
ўключана гадавая прэмія, у цэлым заработная плата ў ахове
здароўя ніжэй. Так, у лістападзе 2012 года зарплата ўрачоў склала
5,3 млн рублёў, а сярэдняга медыцынскага персаналу  3,17 млн
рублёў. Акрамя таго, заработная плата медыкаў залежыць ад
узроўню падпарадкавання ўстановы і колькасці платных паслуг.
Заробак у медыцынскім цэнтры агульнанацыянальнага значэння
будзе вышэй, чым у звычайнай паліклініцы.

Няпростая сітуацыя з аплатай працы прывяла да недахопу
медыцынскага персаналу, прычым калі буйныя медцэнтры
пакутуюць ад гэтага менш, то многія паліклінікі і бальніцы на
перыферыі адчуваюць сур'ёзны недахоп кадраў. Паводле
афіцыйных дадзеных, на сённяшні дзень медустановы краіны
ўкамплектаваны на 95,9%.

Па словах намесніка прэм'ерміністра Анатоля Тозіка, штогод
11001200 лекараў сыходзяць з сістэмы аховы здароўя, яшчэ 140
160 з'язджаюць за мяжу, а Беларусь ператварылася ў пастаўшчыка
медыцынскіх кадраў для суседніх дзяржаапў.

Але, прызнаючы праблему, улады альбо перакладаюць яе
рашэнне на саміх лекараў, альбо прапаноўваюць загадзя
правальныя меры, не жадаючы сур'ёзна рэфармаваць сістэму для

павышэння яе эфектыўнасці. Так, Анатоль Тозік прапанаваў увесці
плату за наведванне паліклінікі ў памеры 5000 рублёў, а таксама
скараціць набор у медыцынскія ВНУ.

Наведваючы РНПЦ неўралогіі і нейрахірургіі, Лукашэнка
паабяцаў павысіць заробкі лекараў, але за кошт аптымізацыі. Гэта
азначае, што зарплатны фонд будзе павялічвацца за кошт
змяншэння іншых артыкулаў медыцынскага бюджэту. Таксама ён
звярнуў увагу на тое, што заробкі беларускім медыкам могуць
быць паднятыя за кошт экспарту медыцынскіх паслуг.

Аднак гэта малаверагодна. У 2012 годзе экспарт медыцынскіх
паслуг склаў усяго 22 млн долараў, у 2011м  і зусім 18,5 млн.
Такім чынам, план па медыцынскім турызме на 20112015 гады ў
200 млн долараў ужо можна лічыць праваленым, такім чынам,
павышэння заробку за гэты конт лекарам чакаць не варта.

Хутчэй за ўсё, у пошуках выхаду з сітуацыі ўлады пойдуць па
той схеме, што ўжо ўжываецца ў сістэме адукацыі, то ёсць стануць
скарачаць аб'ём бюджэтных медыцынскіх паслуг і пашыраць аб'ём
платных, а дэюрэ сістэма аховы здароўя застанецца бясплатнай.

Карані праблем у медыцыне  тыя ж, што і ва ўсіх галінах
эканомікі Беларусі. Так, ахова здароўя пакутуе ад залішняй
зарэгуляванасці і жорсткай сістэмы планавання.

На сённяшні дзень бальніцы і медыцынскія цэнтры не могуць
самастойна выбіраць прыярытэты ў аказанні медыцынскіх паслуг.
Для ўвядзення новых відаў лячэння неабходна чакаць дазволу
зверху. У дадатак да гэтага, ахова здароўя функцыянуе па жорсткім
плане: колькасць бюджэтных, пазабюджэтных і замежных
пацыентаў, аб'ём валютнай выручкі.

Такім чынам, улады, імкнучыся захаваць савецкую па сутнасці
медыцыну, проста страцілі час: існуючая сістэма не працуе,
рэформы пераспелі, а палітычнай волі для карэнных змен у галіны
(як і ў цэлым у краіне) няма.

www.belaruspartisan.org/bel/life/228373/

Брэст: гарадскі савет дэпутатаў не хоча
інфармаваць выбаршчыкаў
па бюджэтных пытаннях

Такую выснову можна зрабіць з адказу, які атрымаў кіраўнік
Брэсцкай абласной арганізацыі БСДП (Грамада) Ігар Маслоўскі.

У сваім звароце ён прапанаваў выстаўляць на сайце
гарвыканкама бюджэт Брэста і справаздачу аб яго выкананні. Ігар
Маслоўскі звяртаў увагу на тое, што што рашэнні мясцовых
органаў улады аб бюджэце, якія адносяцца да агульнадаступнай
інфармацыі, насельніцтва можа атрымаць толькі праз платныя
прававыя рэсурсы тыпу “Эталон” і “Кансультантплюс”. Аднак
прадастаўленне такой інфармацыі падаткаплацельшчыкам за іх жа
грошы, на думку Маслоўскага, супярэчыць задачам дзяржавы,
зацікаўленай у веданні грамадзянамі сваіх законаў. Акрамя таго,
было прапанавана занёміць жыхароў горада не толькі з
зацверджаным бюджэтам, але і выносіць падобны праект на
абмеркаванне выбаршчыкаў.

У адказе на гэты зварот старшыня Брэсцкага гарадскога савета
дэпутатаў Генадзь Масько паведаміў, што “ўнясенне гэтых
дакументаў на ўсенароднае абмеркаванне ніякімі заканадаўчымі
актамі не прадугледжваецца”. Таксама з адказу вынікае, што
бюджэт горада на 2013 год у цяперашні час знаходзіцца на
абавязковай юрыдычнай экспертызе. Пасля яе праходжання і
рэгістрацыі ў Нацыянальным рэестры прававых актаў будзе
апублікаваны, як гэта рабілася і раней у газеце “Брэсцкі веснік”.
Але, як адзначае Ігар Маслоўскі, немагчыма знайсці на сайце гэтай
газеты і поўную цалкам бюджэт Брэста за 2012 год.

“Мы прасілі размяшчаць на сайце і праект бюджэту для
абмеркавання, бо гэта ніякімі заканадаўчымі актамі не забаронена.
У адпаведнасці з Канстытуцыяй Беларусі адзінай крыніцай улады ў
краіне з'яўляецца народ. І няўжо ён не мае права загадзя
азнаёміцца з праектам бюджэту і ўнесці дэпутатам свае
прапановы? Тое ж тычыцца і ўжо прынятага бюджэту. Чаму яго

нельга размяшчаць на сайце гарвыканкама, а толькі ў газеце
“Брэсцкі веснік”?” – здзіўлены Ігар Маслоўскі.

spring96.org/be/news/61311

Большасць гурткоў і секцый для дзяцей
плануецца зрабіць платнымі

Удзел дзяцей і моладзі ў гуртках і секцыях ва ўстановах
дадатковай адукацыі плануецца зрабіць платным. Аб гэтым
паведаміла прэссакратар Міністэрства адукацыі Юлія Ваніна.

Паводле яе слоў, цяпер дзеці могуць наведваць любыя гурткі і
секцыі бясплатна. Рашэнне перавесці іх на платную аснову звязана
з неабходнасцю эканоміі бюджэтных сродкаў. Новаўвядзенне
набудзе моц з пачатку наступнага навучальнага года.

Мінадукацыі пачало фарміраванне пераліку сацыяльна значных
аб’яднанняў па інтарэсах для ўстаноў дадатковай адукацыі.
Мяркуецца, што ўдзел у некаторых з іх будзе бясплатным.

Аднак пакуль не вызначана, якія менавіта гурткі і секцыі
атрымаюць бюджэтнае фінансаванне.

Як падкрэсліла прэссакратар Мінадукацыі, факультатывы ў
навучальных установах пераводзіць на платную аснову не
плануецца. Факультатыўныя заняткі ў школах уваходзяць у асобны
спіс. Многія з іх выкарыстоўваюцца вучнямі і настаўнікамі як
дадатковыя заняткі па прадметах, на некаторых з іх ідзе
падрыхтоўка да алімпіяд або тэстаў.

Паводле звестак Мінадукацыі, у Беларусі працуюць 353
установы дадатковай адукацыі дзяцей і моладзі, дзе займаюцца
больш чым 400 тыс. навучэнцаў.

nn.by/?c=ar&i=104949

З Бяляцкага выбіваюць
прашэнне аб памілаванні

Палітвязня на паўгода пазбавілі спатканняў у турме.

Гэтую інфармацыю 13 лютага пацвердзіла адміністрацыя



Мяжа №2, 2013

12

Ветэран вайны ў Афганістане Алесь Сахарук
віншуе ветэрана Мікалая Аўтуховіча з Днём

Вывада Савецкіх Войскаў
з Афганістану (15 лютага 1989г.)

Мікалай Аўтуховіч адбывае незаслужанае пакараньне ў г.
Гродна, вул.Кірава 1 ст1, нібы за перахоўваньне 5 патронаў.

Злодзеічыноўнікі вызваляюцца з турмаў датэрмінова, а вось з
Мікалаем Аўтуховічам такога не адбываецца, амістыіі яго не
закранаюць.

Жадаю яму здароў’я і, канечне, трываласьці. Хацелася б хутчей
паціснуць яму руку. У выведку з Мікалаем я бы пайшоў, лістуюся з
ім больш за год.

Бабруйскай калоніі № 2, дзе ўтрымліваецца палітвязень.

У 2012 годзе кіраўнік ПЦ «Вясна» быў пазбаўлены аднаго

кароткатэрміновага (з трох магчымых) і адно доўгатэрміновага (з

двух магчымых) спатканняў з роднымі. Пра тое, што ў новым годзе

ён пазбаўлены аднаго доўгатэрміновага спаткання, Алесю

Бяляцкаму стала вядома 5 лютага, а крыху раней яму паведамілі аб

пазбаўленні кароткатэрміновага спаткання.

Такім чынам, наступнае «планавае» спатканне чакае Алеся

Бяляцкага толькі ў жніўні, піша ПЦ «Вясна».

Праваабаронцы разглядаюць узмацненне ціску на Алеся

Бяляцкага, як і на іншых палітвязняў, са спробай уладаў дамагчыся

ад іх прашэнняў аб памілаванні.

Нагадаем, праваабаронца Алесь Бяляцкі быў асуджаны ў

лістападзе 2011 года на 4,5 гады калоніі ўзмоцненага рэжыму з

канфіскацыяй маёмасці. Яго абвінавацілі ў нявыплаце падаткаў з

замежных рахункаў. На самай справе грошы на тых рахунках

прызначаліся для праваабарончай дзейнасці. Краіны ЕЗ, ЗША,

праваабаронцы лічаць яго палітвязнем і патрабуюць неадкладнага

вызвалення.

charter97.org/be/news/2013/2/14/65337/

Мікалай Аўтуховіч

Мікалай таксама віншуе ўсіх афганцаў, воінаў
інтернацыяналістаў, з вывадам войск з “Афгана”, а таксама жадае
ўсім “здароў’я і ўсяго найлепшага, заставацца ў гэтым жыцьці ня
толькі людзьмі але і Грамадзянамі. Каб без ваганьняў можна было
паціскаць адзін аднаму рукі…”

Да хуткай сустрэчы Мікалай!
***

Сябры ПГА “Брэсцкая Вясна” таксама віншуюць Мікалая
Аўтуховіча з Днём Вывада Савецкіх Войскаў з Афганістану і
чакаюць яго ў госьці.

Мы гарантуем ветэрану годную сустрэчу.
Свабоду палітвязням!

«Славутыя асобы Беларусі» на літаграфіях
На літаграфіях адлюстраваныя вядомыя постаці беларускай

гісторыі: Кастусь Каліноўскі, Тадэвуш Касьцюшка, Мікола

Гусоўскі, Кейстут, Гедымін, Усяслаў Чарадзей ды іншыя.

Калекцыя літаграфіяў належыць сям’і мастакоў Валянціну і

Ліліі Варэцам, якія цяпер жывуць у Аўстраліі.

Мастакі па паходжаньні ўкраінцы, якія прыехалі ў Беларусь у

1985 годзе. Напачатку 90х гадоў яны захапіліся стварэньнем

партрэтаў гістарычных асобаў Беларусі.

Шмат якія творы ўвайшлі ў падручнікі для школаў. Былі

выдадзеныя альбомы «Гістарычныя асобы Беларусі» і

«Культурныя дзеячы Беларусі», рэкамэндаваныя як навучальныя

дапаможнікі для 58 клясаў. Партрэты славутых беларусаў

аздобленыя шляхетнымі пячаткамі, гербамі гарадоў,

архітэктурнымі будынкамі той пары, белчырвонабелымі сьцягамі.

У 1995 годзе сям’я Варэцаў эмігравала. З тае пары калекцыя

была доўгі час схаваная ад вачэй беларусаў. У 2007 годзе адбылася

выстава «Гістарычныя постаці Беларусі» з удзелам маладога

мастака Зьмітра Шапавалава. Усе прадстаўленыя літаграфіі можна

набыць праз электронную пошту ці ў Кнігарні "Ў".

Галерэя літаграфіяў публікуецца ў адукацыйнаасьветніцкіх

мэтах.

www.svaboda.org/content/article/24891943.html

Юбілей генерала БулакБалаховіча
Станіслаў БулакБалаховіч, адзін з лідараў узброенага супраціву

бальшавікам у Беларусі, нарадзіўся 130 гадоў таму  10 лютага
1883 года.

Месцам яго нараджэння было мястэчка Відзы пад Браславам.
Станіслаў БулакБалаховіч служыў у расейскім войску, дзе

атрымаў чын генерала, пасля ўдзельнічаў у барацьбе з



бальшавікамі на старане «белых».
У лютым 1920 года ён звярнуўся да кіраўніка Польшчы Юзэфа

Пілсудскага з просьбай прыняць яго на службу для вайны з
савецкай Расеяй. Пасля атрымання згоды БулакБалаховіч са сваім

атрадам прыбыў у Даўгаўпілс,
дзе быў урачыста прыняты
знакамітым польскім
генералам Эдвардам Рыдз
Сміглы.

Адразу ж пасля прыбыцця
ён пачаў фармаваць сваё
войска з добраахвотнікаў. Да
генералу сцякаліся людзі з
усіх старон. У чэрвені 1920
года дывізія БулакБалаховіча
ўступіла ў баі з бальшавікамі.
30 чэрвеня яна нанесла
цяжкую паразу чырвоным

часткам у раёне Славечны. 3 ліпеня балахоўцы атакавалі Вяледнікі,
захапіўшы штаб брыгады. У ходзе баёў генерал практыкаваў сваю
любімую тактыку партызанскага бою.

Пасля заключэння ў 1920 годзе перамір'я паміж Масквой і
Варшавай генерал далей наносіў удары з тэрыторыі Польшчы па
бальшавіцкім войскам у Беларусі. Савецкі ўрад накіраваў пратэст, і
польскі Сейм запатрабаваў раззбраення ягонага войска.

Булак Балаховіч адмовіўся выканаць патрабаванне і перайшоў
савецкапольскую мяжу.

План генерала быў просты  падняць сялянскае паўстанне і
скінуць савецкую ўладу.

Цягам двух дзён ягоныя войскі занялі тэрыторыю беларускага
Палесся ад мяжы з Польшчай да Петрыкава.

9 лістапада 1920 кавалерыйская дывізія палкоўніка Сяргея
Паўлоўскага разбіла чырвоных пад Раманаўкай. Палкоўнік

Мацвееў заняў Скрыгалаў. Пераможны паход балахоўцаў
скончыўся вызваленнем Мазыра 12 лістапада 1920 г.

За некалькі дзён да гэтага на ўрачыстым парадзе сваіх войскаў у
Тураве БулакБалаховіч разгарнуў белчырвонабелы сцяг і
пакляўся не складаць зброі, пакуль не вызваліць родны край ад
савецкіх войскаў. У Мазыры ён абвясціў аб аднаўленні ўлады БНР
і роспуску ўрада БССР. 14 лістапада генерала абвясцілі
галоўнакамандуючым узброеных сіл незалежнай Беларусі.

Бальшавікі былі вымушаныя перакінуць у нашую краіну  на
барацьбу з БулакБалаховічам і на падаўленне Слуцкага паўстання
 часткі з цэнтральнай Расеі. Толькі дзякуючы велізарнай
колькаснай перавазе яны здолелі дамагчыся пералому на фронце.

У ноч на 18 лістапада БулакБалаховіч быў вымушаны пакінуць
Мазыр. З вялікай цяжкасцю ён здолеў прабіцца да польскай мяжы.
У Польшчы ягоныя войскі былі інтэрнаваныя і раззброеныя.
Асобныя атрады доўжылі ўзброены супраціў на тэрыторыі
Беларусі.

Савецкі ўрад запатрабавала ад Пілсудскага выдачы генерала
Балаховіча, аднак ён адмовіўся зрабіць гэта.

Пасля акупацыі Польшчы ў 1939 годзе нямецкімі войскамі
БулакБалаховіч спрабаваў арганізаваць партызанскі атрад дзеля
барацьбы з акупантамі.

Ён быў забіты ў Варшаве 10 траўня 1940 года нямецкім
патрулём.

Месца пахавання героя барацьбы за незалежнасць Беларусі
невядомае.

harter97.org/be/news/2013/2/10/65116/

